
RESOLUCIÓN

ASUNTO:  ORGANIZACIÓN  MUNICIPAL PARA O  MANDATO  CORPORATIVO  2023/2027.  ÁREAS  DE
XESTIÓN E DELEGACIÓNS.

EXPEDIENTE: 2023/G003/000418 

Antecedentes Administrativos:

Logo de ver a constitución da nova Corporación para o mandato 2023-2027, en virtude da sesión
especial que tivo lugar o 7 de xullo de 2023, como consecuencia da celebración de Eleccións
Municipais o pasado 28 de maio de 2023, é procedente determinar o novo réxime de organización
e funcionamento do Concello de Corcubión.

Lexislación Aplicable:

1. Lei 7/1985, de 2 de abril, reguladora das Bases do Réxime Local (LRBRL)

2. Lei 5/1997, do 22 de xullo, da Administración Local de Galicia (LALGA)
3. Regulamento Orgánico Municipal, BOP núm. 96 do 25.05.2015(ROM)

4. Real Decreto 2568/1986, do 28 de novembro, polo que se aproba o Regulamento de
    Organización, Funcionamento e Réxime Xurídico das Entidades Locais (ROF)

Fundamentación xurídica:

Considerando que de conformidade co disposto  no artigo  21.1.a)  da  LRBRL corresponde ao
Alcalde dirixir o goberno e a administración municipal.

Considerando o disposto no artigo 23.4 da LRBRL e nos artigos 43, 44, 45 e 117 e 118 do ROF,
artigo 61.3 da LALGA e artigos 26 a 30 do ROM, nos que se recolle a posibilidade de que o
Alcalde delegue con carácter xeral competencias nos membros da Xunta de Goberno Local e
donde  non  exista  nos  tenentes  de  Alcalde  e  con  carácter  específico  noutros  concelleiros  ou
concelleiras.

Á vista do réxime xurídico desas delegacións e no uso das atribucións que me confire a normativa
legal vixente,  RESOLVO:

PRIMEIRO: Establecer  as  seguintes  áreas  de  xestión dentro  da  estrutura  e  organización
municipal:    

1. Área da Alcaldía

Comprende a coordinación das distintas áreas e o exercicio das competencias propias da

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co 
Código de Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

Alcaldía  en  cada  unha  das  diferentes  Áreas  organizativas,  que  non  foran  delegadas  
noutros órganos; e tamén, as competencias que non poidan ser obxecto de delegación.

Exercerá asimesmo competencias nas seguintes materias: Economía e Facenda, turismo,  
protección civil, deportes e mocidade.

2. Área de urbanismo e medioambiente.

     Planeamento e xestión urbanística

Patrimonio

Medio Rural

Paisaxe, parques e xardíns

Sustentabilidade

3. Área de  promoción económica, obras e servizos,  e persoal.

Subvencións e promoción do emprego
Obras e  servizos públicos 
Relacións veciñais

Xestión do persoal

4. Area de cultura, benestar social, muller e igualdade. 

Promoción cultural, festexos 

Servizos sociais

Igualdade

SEGUNDO: Conferir  as  seguintes  delegacións  xenéricas a  favor  dos  concelleiros  que  se
indican, nos seguintes termos:

1.  Lois  Lado  Martínez  (1º  Tenente  de  Alcalde):  Concelleiro  delegado  na  área  de   
promoción económica, obras e servizos,  e persoal.

2. Francisco Salvador Santiago López (2ª Tenente de Alcalde): Concelleiro delegado na
área Área de urbanismo e medioambiente.

3. Mª Engracia Bella Piñeiro (3º Tenente de Alcalde): Concelleira delegada na Área de
cultura, benestar social, muller e igualdade.

Delégase  a  facultade  de  dirixir  os  servizos  correspondentes,  así  como a  de  xestionalos  con

carácter xeral. 

Esta  facultade  inclúe  a  sinatura  dos  actos  de  trámite  relacionados  coa  concellería-delegada
(incoación de expedientes, propostas de resolución,...); actos de trámite que poderá asinar tanto o
concelleiro-delegado como a Alcaldía-Presidencia.Non se inclúe a facultade de resolver mediante
actos administrativos que afecten a terceiros. 

As atribucións delegadas debense exercer nos términos e dentro dos límites desta Delegación,
non sendo susceptibles de ser delegadas polos seus titulares en outro órgano ou Concelleiro.

TERCEIRO: Estas  delegacións  serán  de  carácter  indefinido,  sen  prexuízo  da  potestade  de
avocación  desta  Alcaldía.  No  caso  de  ausencia,  vacante,  enfermidade  ou  calquera  outro
impedimento  dos  concelleiros  delegados,  a  Alcaldía  asumirá,  directa  e  automaticamente,  as
competencias delegadas, como titular da competencia orixinaria; entendéndose para estes efectos
exercitada a potestade de avocación en base a esta resolución,  sen necesidade dunha nova
resolución expresa neste sentido.

A Alcaldía  poderá  avocar  en  calquera  momento  o  coñecemento  dun  asunto  determinado,  de
acordo co que dispón a lexislación aplicable  na materia.  Do mesmo xeito,  a  Alcaldía  poderá
modificar  ou  revogar  en calquera  momento  as  delegacións efectuadas,  seguindo as  mesmas
formalidades aplicadas para outorgalas. 

CUARTO: Notificar  persoalmente  aos concelleiros  designados,  a  presente  resolución,  que se
considerará aceptada tacitamente salvo manifestación expresa en contrario. 

QUINTO: A presente  resolución  será  efectiva  dende  o  día  seguinte  ao  da  súa  data  e  será
publicada no Boletín Oficial da Provincia, con indicación de que pon fin á vía administrativa e
contra a cal se poderá interpoñer, potestativamente, recurso de reposición ante o mesmo órgano
que  ditou  o  acto,  no  prazo  dun  mes  contado  a  partir  do  día  seguinte  ao  da  recepción  da
notificación da presente ou desde a súa publicación; ou ben, directamente, recurso contencioso-
administrativo ante o xulgado que corresponda, dentro do prazo de dous meses contados a partir
da mesma data, sen prexuízo de que se poida interpoñer calquera outro recurso que se estime
pertinente. 

SEXTO: Dar conta da presente Resolución ao Pleno na seguinte sesión que teña lugar.

Acorda e asina dixitalmente o Alcalde Francisco Javier Domínguez Traba en Corcubión, na data
que consta á marxe, do que, eu Ana María Reyes Cambre, como Secretaria, dou fe. ( Asinado aos
efectos exclusivamente do artigo 3.2 do RD 128/2018 do 16 de marzo).

